
Shu ma’noda, jinoyat ishi sudga 
yetib borganidan so‘ng adolatni ta’min-
lash qanchalik muhim bo‘lsa, ish sud-
ga qadar yuritilayotgan paytda inson 
huquqlarini himoya qilish ham shuncha-
lik zarurdir. Zero, shaxs erkinligiga daxl 
qiladigan har qanday qaror qonunga, 
yetarli asoslarga va xolis nazoratga 
tayanishi kerak.

Milliy qonunchiligimizda hozirga qadar 
ham jinoyat protsessining sudga qadar 
bosqichida sud nazoratiga oid muayyan 
huquqiy mexanizmlar mavjud edi. Xu-
susan, amaldagi jinoyat-protsessual 
qonunchilikda tergov sudyasi tomonidan 

qamoqqa olish yoki uy qamog‘i tarzida-
gi ehtiyot chorasini qo‘llash, qamoq-
da saqlash yoki uy qamog‘i muddatini 
uzaytirish, ushlab turish muddatini qirq 
sakkiz soatgacha uzaytirish, ayblanu-
vchini lavozimidan chetlashtirish, shaxsni 
tibbiy muassasaga joylashtirish, tintuv 
o‘tkazish, pochta-telegraf jo‘natmalarini 
xatlash, telefon va boshqa telekommu-
nikatsiya qurilmalari orqali olib boriladi-
gan so‘zlashuvlarni eshitib turish hamda 
mol-mulkni xatlash kabi masalalar sud 
tartibida ko‘rib chiqilishi belgilangan.

Xalqaro shaxmat federatsiyasi (FIDE)ning 46-Butunjahon shaxmat olimpiadasiga 

XUSH  K E L I B S I Z !

Jahon iqtisodiyoti jadal 
sur’atlarda o‘zgarib, 
yuqori texnologiyalar 
hayotimizning barcha 
jabhalariga shiddat 
bilan kirib kelayotgan 
bugungi davrda har bir 
davlat va hududning 
raqobatbardoshligi, 
eng avvalo, uning 
inson kapitali 
salohiyati hamda 
kadrlar tayyorlash 
sifati bilan 
belgilanmoqda. 

Prezidentimiz tomoni-
dan ilgari surilayotgan keng 
ko‘lamli islohotlar markazida 
ham aynan davlat xizmatini 
modernizatsiya qilish, bilimli 
va natijador kadrlar korpu-
sini shakllantirish vazifasi 
ustuvor o‘rin egallaydi.

Yaqinda davlatimiz rah-
barining Janubiy Koreyaning 
yetakchi “The Korea Herald” 
nashriga bergan intervyusida 
ta’kidlanganidek, O‘zbekiston 
va Koreya o‘rtasidagi savdo 
hajmi so‘nggi yillarda besh 

barobar oshib, Koreyaning 
mamlakatimiz iqtisodiyotiga 
kiritgan jami investitsiyalari 
8 milliard dollardan oshdi. 
Bugungi kunda 700 dan ortiq 
qo‘shma korxona va loyihalar 
muvaffaqiyatli amalga oshiril
moqda. 

Eng muhimi, davlatimiz rah-
bari ikki mamlakat hamkorligini 
alohida tarmoqlar doirasidan 
chiqib, qo‘shma ishlab chiqa-
rish tizimlari, texnologik plat-
formalar va yangi bozorlarni 
shakllantirish – ya’ni “taraqqiy-
otda birgalikda yangi sakrash” 
bosqichiga olib chiqish lozim-
ligini alohida qayd etdi.

Sun’iy intellekt, “aqlli” 
qishloq xo‘jaligi, robototexnika 
va inson kapitalini rivojlantirish 
ushbu hamkorlikning strategik 
yo‘nalishlari sifatida belgilandi.

Aynan ushbu yuksak 
maqsadlar ijrosini ta’minlash 
maqsadida, Janubiy Koreya 
xalqaro hamkorlik agentligi 
(KOICA) hamda Koreya dav-
lat boshqaruvi instituti (KIPA) 
hamkorligida tashkil etilgan 

“O‘zbekistonda davlat xiz-
matchilarining salohiyatini 
oshirish” dasturi doirasida 
Janubiy Koreyada malaka 
oshirib keldik. 

Qadimiy va hamisha navqiron Samarqand 
yana dunyo e’tibor markazida bo‘lib 
turibdi. Buyuk ipak yo‘lining chorrahasi, 
ilm-fan va madaniyat markazi sanalgan 
kentda Xalqaro shaxmat federatsiyasi 
(FIDE)ning 46-Butunjahon shaxmat 
olimpiadasi boshlandi.

OLIMPIADADA REKORD DARAJADAGI ISHTIROK
Har ikki yilda dunyoning deyarli barcha mintaqa-

lari shaxmatchilari ishtirokida o‘tkaziladigan bu galgi 
olimpiadada 397 jamoa ishtirok etish istagini bildirgan. 
Bu 2024-yil Budapeshtda o‘tkazilgan olimpiada rekordi 
yangilandi, degani. Ikki yil oldin Vengriyada o‘tkazil-
gan 45-Butunjahon shaxmat olimpiadasida 380 jamoa 
qatnashgan edi. Bu gal Samarqandda 207 ta erkaklar 
jamoasi va 190 ta xotin-qiz shaxmatchilar jamoalari 
o‘z kuch va salohiyatlarini namoyish etadi. Olimpiada 
dasturiga muvofiq 16-27-sentabr kunlari 11 ta klassik 
bosqichda musobaqalar o‘tkaziladi.

JAHON SHAXMATI AHLI SAMARQANDDA
14-sentabr kuni Hindistonda 46-Butunjahon 

shaxmat olimpiadasi mash’alasini 
hamyurtimiz, jahon kubogi va 

Nomzodlar turniri g‘olibi, 
jahon toji uchun 

da’vogar Javohir 
Sindorovga 

topshirgan 
Vishva-

natan 

Anand kecha Samarqandga yetib keldi. Uni O‘zbekis-
ton shaxmat federatsiyasi va viloyat hokimligi mas’ul-
lari kutib oldi. Shuningdek, Samarqandga olimpiada 
ishtirokchilari, hakamlar, murabbiylar, FIDE rahbariyati 
va bir qator xalqaro tashkilotlar vakillari yetib kelib, 
o‘zlari uchun ajratilgan mehmonxonalarda joylashmo-
qda. Ular ikki hafta davomida bu yerda jahon shaxmati 
bayramiga guvoh bo‘lishadi.

Kecha, 15-sentabr kuni Samarqand xalqaro turizm 
markazida FIDEning vaqtinchalik rahbari Vishvanatan 
Anand hamda O‘zbekiston shaxmat federatsiyasi raisi 
birinchi o‘rinbosari Alisher Sa’dullayev ishtirokida mat-
buot anjumani o‘tkazildi. 

Kechki payt esa “Boqiy shahar” markazidagi 
amfiteatrda 46-Butunjahon shaxmat olimpiadasining 
tantanali ochilish marosimi bo‘lib o‘tdi.

Shundan so‘ng O‘zbekiston Respublikasi Bosh 
vaziri, O‘zbekiston shaxmat federatsiyasi raisi Abdulla 
Aripov O‘zbekiston Respublikasi Prezidenti Shavkat 
Mirziyoyevning Butunjahon shaxmat olimpiadasi 
ishtirokchilariga yo‘llagan tabrigini o‘qib eshittirdi.

Anjumanda FIDE prezidenti vazifasini vaqtin-
cha bajaruvchi, shaxmat bo‘yicha besh karra jahon 
chempioni Vishvanatan Anand musobaqa haqida 
fikrlarini bildirdi. Tadbirda Xalqaro shaxmat federat-
siyasi (FIDE) madhiyasi yangradi va qur’a tashlash 
marosimi o‘tkazildi.

Marosimda o‘zbek san’at ustalari va yosh ijrochilar 
ishtirokida tayyorlangan konsert dasturi namoyish 
etildi.

SHAXMAT BAYRAMI 
PARALIMPIADADAN BOSHLANDI
Aslida Samarqanddagi shaxmat bayrami bir 

necha kun oldin, aniqrog‘i 10-sentabrdan, im-
koniyati cheklangan shaxmatchilar o‘rtasidagi 
3-FIDE shaxmat paralimpiadasidan boshlangan. 
Unda ko‘rish, eshitish va jismoniy imkoniyati 

cheklangan sportchilardan iborat 41 jamoa ishtirok 
etmoqda. Bu ham rekord ko‘rsatkich bo‘lib, ishtirokchi 
jamoalar soni avvalgi ikki paralimpiadadagidan oshgan. 
Shuningdek, ikki olimpiadaning bir formatda, bir vaqt-
da, bir joyda tashkil etilishi ham FIDEning eng nufuzli 
shaxmat musobaqasi tarixidagi yangilik, deyish mum-
kin. Tadbirlar doirasida Samarqandda FIDE Kongressi 
va saylovlari bo‘lib o‘tadi, unda xalqaro shaxmat ham-
jamiyati sportning kelajakdagi rivojlanish yo‘nalishlari 
muhokama qilinadi. 

O‘ZBEKISTON-1 TERMA JAMOASI 
KUCHLI UCHLIKDA
Ishtirokchi jamoalar reytingiga ko‘ra, erkaklar 

jamoalari ro‘yxatini Fabiano Karuana, Uesli So, Hans 
Niemann, Levon Aronyan, Avonder Liang va 2016-yilgi 
shaxmat olimpiadasi oltin medali sohibi Jon Donaldson-
dan iborat Amerika Qo‘shma Shtatlari boshqarib turib-
di. Keyingi pog‘onani Arjun Erigaisi, Praggnanandxa, 
Pentala Harikrishna, Nihal Sarin, Gukesh Dommaraju, 
Vidit Gujrati va jamoa sardori Srinath Narayananni jam-
lagan Hindiston terma jamoasi egallagan.

Uchinchi pog‘onadan Rustam Qosimjonov sar-
dorligidagi Javohir Sindorov, Nodirbek Abdusattorov, 
Nodirbek Yoqubboyev, Shamsiddin Vohidov, Muhiddin 
Madaminovdan tashkil topgan O‘zbekiston-1 terma 
jamoasi o‘rin olgan. 

Shuningdek, Xitoy, Germaniya, Ozarbayjon, 
Armaniston, Argentina, Niderlandiya, Angliya, Tur-
kiya, Fransiya, Eron kabi terma jamoalar keyingi 
reyting o‘rinlarida ko‘rsatilgan. Shaxmat olimpiadasi-
da O‘zbekiston-1 jamoasi singari O‘zbekiston-2 va 
O‘zbekiston-3 jamoalari dona suradi. 

Muhammadzohid Suyarov, Abdumalik Abdusalimov, 
Jahongir Vohidov, Humoyun Bekmuratov, Ortiq Nig‘ma-
tov harakatlanadigan O‘zbekiston-2 jamoasi reytingda 
32, Saidakbar Saidaliyev, Bahrom Bahrullayev, Almas  
Rahmatullayev, Muhammadali Abdurahmonov, Asrorjon 

Omonov
dan tash-
kil topgan 
O‘zbekiston-3 
jamoasi 55-o‘rinda 
qayd etilgan. 

AYOLLAR TERMA 
JAMOAMIZ HAM 
MEDAL UCHUN KURASHADI
Xotin-qizlar terma jamoalari ro‘yxatining eng yuqori 

qatorida 45-shaxmat olimpiadasi g‘olibi Hindiston 
jamoasi, keyingi o‘rinlarda Gruziya, Xitoy, Qozog‘iston, 
AQSh, Ukraina, Polsha, Fransiya, Serbiya, Niderlandi-
ya, Germaniya, Vengriya kabi o‘nlab mamlakatlarning 
jamoalari joylashgan. Mahoratli shaxmatchi qizlarimiz 
Afruza Hamdamova, Gulruhbegim Tohirjonova, Nilu
farxon Imomqo‘ziyeva, Umida Omonova, Guldona 
Karimovadan iborat O‘zbekiston-1 ayollar jamoasi 13, 
Nilufar Yoqubboyeva, Marjona Malikova, Asal Salimo-
va, Madinabonu Xalilova, Mumtozbegim Mansurova-
dan tashkil topgan O‘zbekiston-2 jamoasi 42, Shohina 
Ahmedova, Maftuna Bobomurodova, Barchinoy Shokir-
jonova va Ozoda Shahzodovadan iborat O‘zbekiston-3 
ayollar jamoasi 63-pog‘onada keltirib o‘tilgan. 

Milliy terma jamoamiz safida samarqandlik Jahon-
gir Vohidov, Afruza Hamdamova, Guldona Karimova, 
Marjona Malikova, Ozoda Shahzodova hamda Shohina 
Ahmedova yurtimiz sharafini himoya qiladi.

46-Butunjahon shaxmat olimpiadasi doirasida muhim 
tadbirlardan yana biri 24 sentabrga mo‘ljallangan, FIDE
ning “2026 — Ta’limda shaxmat yili” doirasida peda-
goglar, siyosatchilar va tadqiqotchilarni birlashtiradigan 
“Ta’limda shaxmat” sammiti bo‘lib o‘tadi. 26-27-sentabr 
kunlari esa Xalqaro shaxmat federatsiyasi kongress yig‘ilishi 
hamda FIDE prezidentligi uchun saylovlar tashkil etiladi. 

Fazliddin RO‘ZIBOYEV.

TAYINLOV
Qobilov Rustam Rajabboyevich - Samarqand viloyati 
hokimining rasmiy delegatsiyalarning tashrifi 
masalalari bo‘yicha o‘rinbosari lavozimiga tayinlandi.

Suyunov Jo‘rabek Bahriddinovich - Samarqand 
viloyati hokimining turizm, madaniyat, madaniy 
meros va ommaviy kommunikatsiyalar masalalari 
bo‘yicha o‘rinbosari – turizm boshqarmasi boshlig‘i 
lavozimiga tayinlandi.

INSON KAPITALI — TARAQQIYOT DRAYVERI: 

JANUBIY KOREYA TAJRIBASI 
VA SAMARQAND MODELIJinoyat protsessida inson huquqlariga eng 

kuchli ta’sir ko‘rsatadigan bosqichlardan 
biri - sudga qadar ish yuritish bosqichidir. 
Chunki aynan shu bosqichda shaxs 
ushlanishi, unga nisbatan gumon bildirilishi, 
ayblov e’lon qilinishi, protsessual 
majburlov choralari qo‘llanishi yoki uning 
konstitutsiyaviy huquqlariga daxl qiluvchi 
ayrim harakatlar amalga oshirilishi mumkin.

(Davomi 3-sahifada) »»

(Davomi 2-sahifada) »»

SUD NAZORATI – 
HIMOYA HUQUQINI MUSTAHKAMLASHNING 

MUHIM SHARTI

"Odil sudlov – 2030"

(Davomi. Boshlanishi 1-sahifada).

Davlatimiz rahbari tomonidan tasdiqlangan 
“Odil sudlov – 2030” strategiyasi ushbu mav-
jud mexanizmlarni yanada takomillashtirish, sud 
nazoratini faqat sanksiya berish bilan cheklamas
dan, shaxsni ushlab turishning qonuniyligi va 
asosliligini, gumon qilish yoki ayblov e’lon qilish 
uchun yetarli asoslar mavjudligini ham tekshirish 
darajasiga olib chiqishi bilan ahamiyatlidir. Ya’ni, 
yangi yondashuv sud nazoratini sifat jihatidan 
yuqori bosqichga ko‘tarmoqda.

«Odil sudlov – 2030» strategiyasida ji-
noyat protsessining sudga qadar ish yuritish 
bosqichida sud nazoratini kuchaytirish alohida 
yo‘nalish sifatida belgilangani ham aynan shu 
ehtiyojdan kelib chiqadi. Strategiyaning asosiy 
maqsadi — Yangi O‘zbekistonda inson qadri-
ni ulug‘lash, huquq va qonuniy manfaatlar-
ni sud orqali himoya qilishni sifat jihatidan 
yangi bosqichga ko‘tarish, sud protsessiga 
zamonaviy huquqiy mexanizmlarni joriy etish-
dan iborat.

Ko‘pchilik sud nazorati deganda, faqat sud 
majlisida ishni ko‘rishni tushunadi. Aslida esa, 
jinoyat protsessida sud nazorati faqat hukm 
chiqarish bilan cheklanmaydi. Sud nazorati — 
inson huquqlariga daxl qiladigan protsessual 
qarorlar qonunga muvofiq qabul qilinayotganini 
tekshirish mexanizmidir.

Sudga qadar bosqichda tergov organlari ish 
uchun muhim dalillarni to‘playdi, gumon qilinuv
chi yoki ayblanuvchining protsessual maqomi 
belgilanadi, ayrim hollarda shaxs erkinligi chekla-
nadi. Agar bu bosqichda yetarli nazorat bo‘lma-
sa, keyin sud muhokamasida xatolarni tuzatish 
qiyinlashadi. Chunki asossiz ushlash, yetarli 
dalilsiz gumon yoki shoshma-shosharlik bilan 
qo‘llangan majburlov chorasi inson taqdiriga 
jiddiy ta’sir ko‘rsatishi aniq.

Shuning uchun jinoyat protsessida haqiqatni 
aniqlash bilan birga, shaxsning huquqlari buzil-
masligini ta’minlash ham asosiy maqsad bo‘lishi 
kerak. Bu vazifani amalga oshirishda tergov 
sudyasi institutining roli tobora ortib bormoqda.

“ASOSLI GUMON” STANDARTI - 
SHUBHA EMAS, DALILGA 
TAYANGAN YONDASHUV 
Farmonda 2027-yil 1-iyuldan boshlab, “asos-

li gumon” — Prima Facie xalqaro standartiga 
muvofiq tergov sudyasiga yangi vakolatlar berish 
taklifi ma’qullangan. Unga ko‘ra, tergov sudyasi 
protsessual majburlov choralarini qo‘llash, ya’ni 
sanksiya berish to‘g‘risidagi iltimosnomani ko‘rib 
chiqishda shaxsni ushlab turishning qonuniyligi 
va asosliligini, gumon qilish yoki ayblov e’lon qi
lish uchun asoslar yetarliligini tekshirishi mumkin 
bo‘ladi.

Bu yerda asosiy e’tibor “Gumon bormi?” 
degan umumiy savolga emas, balki “Gumon ye-
tarli ma’lumot va asoslar bilan tasdiqlanganmi?” 
degan huquqiy mezonga qaratiladi.

“Asosli gumon” degani - shaxsga nisbatan 
faqat taxmin, faraz yoki umumiy ma’lumot aso-
sida emas, balki dastlabki dalillar va ish holatlari 
bilan bog‘langan holda protsessual chora ko‘rili-
shi lozimligini anglatadi.

Boshqacha aytganda, shaxsning erkinligiga 
daxl qiluvchi qaror “ehtimol shunday bo‘lgandir” 
degan qarashga emas, balki sudyani ishontirishi 
mumkin bo‘lgan dastlabki huquqiy asoslarga 
tayanishi kerak.

Farmonda belgilangan yangi yondashuv 
tergov sudyasining rolini yanada kuchaytiradi. U 
protsessual majburlov choralari bo‘yicha iltimos-
nomalarni ko‘rib chiqar ekan, faqat hujjat kelti-
rilganini qayd etib qo‘ymasdan, shaxsni ushlab 
turish qonuniy bo‘lganmi, ushlash uchun asoslar 
yetarlimi, gumon qilish yoki ayblov e’lon qilish 
uchun dalillar bormi, degan savollarga e’tibor 
qaratadi.

Shubha tug‘ilgan taqdirda, tergov sirini 
ta’minlagan holda qo‘shimcha hujjatlar talab 
qiladi. Bu sudyaga qaror qabul qilishdan avval 
ish materiallarini yanada chuqurroq tekshirish 
imkonini beradi.

Mazkur mexanizm bir tomondan, tergovning 
samarali yuritilishiga xalaqit bermasligi, ikkin-
chi tomondan, inson huquqlarini asossiz chek-
lashning oldini olishi lozim. Ya’ni, sud nazorati 
qonunga xilof qarorlarning oldini olishga qaratil-
gan huquqiy muvozanat vositasidir.

Jinoyat protsessida protsessual majburlov 
choralari zarur bo‘lishi mumkin. Ammo ular har 
doim qonuniy, asosli va mutanosib bo‘lishi shart. 
Shaxsni ushlab turish yoki unga nisbatan bosh-
qa majburlov chorasini qo‘llashda davlat organi 
faqat jinoyatni ochish manfaatini emas, inson 
huquqlarini ham hisobga olishi kerak.

Farmondagi sud nazoratini kuchaytirishga oid 
qoidalar amalga kiritilishining zarurati shundaki, 
tergov sudyasi shaxs erkinligiga daxl qiladigan 
iltimosnomani ko‘rib chiqar ekan, uning ortida in-
son taqdiri turganini albatta, inobatga olishi lozim 
bo‘ladi. Bu o‘zgarishlar amaliyotda uchta muhim 
kafolatni kuchaytiradi.

Birinchidan, shaxs asossiz ushlab turilishi
ning oldini olishga xizmat qiladi.

Ikkinchidan, gumon yoki ayblov yetarli 
asoslarga tayanishi talabini kuchaytiradi.

Uchinchidan, tergov organlarining prot-
sessual qarorlari ustidan xolis sud nazoratini 
mustahkamlaydi.

SANKSIYANI SUD BERADI
Farmonda amaldagi “Tezkor-qidiruv faoliyati 

to‘g‘risida”gi Qonun talablaridan kelib chiqib, 
shaxsning konstitutsiyaviy huquqlarini bevosita 
cheklash bilan bog‘liq tadbirlarni o‘tkazishga 
sanksiya sudlar tomonidan berilishini belgilash 
nazarda tutilgan. Ushbu norma huquqiy davlat 
uchun juda muhim

Chunki tezkor-qidiruv tadbirlari ayrim hollarda 
shaxsning shaxsiy hayoti, aloqa sirlari, turarjoy 
daxlsizligi yoki boshqa konstitutsiyaviy huquqlari-
ga ta’sir ko‘rsatishi mumkin.

Bunday hollarda sanksiyani sud tomonidan 
berish amaliyoti huquqlarni cheklashda mustaqil 
nazorat mavjud bo‘lishini ta’minlaydi.

Bu o‘rinda asosiy g‘oya shunday: insonning 
konstitutsiyaviy huquqlari cheklanadigan har 
qanday holatda qonunga asoslangan, mustaqil 
va xolis nazorat bo‘lishi shart. Tergov yoki tez-
kor-qidiruv maqsadi qanchalik muhim bo‘lmasin, 
u inson huquqlarini asossiz cheklashga sabab 
bo‘lmasligi kerak.

Farmonda ushbu vazifalarni amalga oshirish 
uchun tegishli qonun loyihalarini ishlab chiqish 
belgilangan. Jumladan, Oliy sud Bosh prokuratu-
ra va boshqa manfaatdor idoralar bilan birgalikda 
tergov sudyalariga yuqoridagi vakolatlarni berish 
bo‘yicha o‘zgartish va qo‘shimchalar yuzasidan 
qonun loyihalarini ishlab chiqishi lozim.

Farmonda sudga qadar bosqichda sud 
nazoratini kuchaytirish bilan bir qatorda, yan-
gi tahrirdagi Ma’muriy javobgarlik to‘g‘risidagi 
kodeks loyihasini ishlab chiqish doirasida ilg‘or 
xorijiy tajriba asosida ayrim ma’muriy huquqbu-
zarliklarni ko‘rib chiqish vakolatlarini ma’muriy 
organlarga o‘tkazish masalasi ham belgilangan. 
Albatta, ma’muriy organlarga o‘tkaziladigan 
vakolatlar inson huquqlarini kafolatlovchi prot-
sessual mexanizmlar bilan birga ishlab chiqili
shi lozim. Yangi vakolat berish bilan birga, bu 
vakolatlarni amalga oshiradigan sudyalarning ish 
yuklamasini ham hisobga olish zarur.

Bundan tashqari, farmonda Oliy sud va 
Sudyalar oliy kengashiga kelgusi yilning 1-iyuni-
ga qadar tergov sudyalarining amaldagi ish 
yuklamasi va yangi berilayotgan vakolatlardan 
kelib chiqib, ularning shtat birliklarini qayta ko‘rib 
chiqish bo‘yicha asoslantirilgan takliflar kiritish 
vazifasi yuklatilgan.

Bu o‘ta muhim amaliy masala. Agar tergov 
sudyasiga katta vakolat berilsa-yu, uning ish 
yuklamasi haddan tashqari og‘ir bo‘lsa, sud 
nazoratining sifati pasayishi mumkin. Shu sabab-
li, islohot faqat vakolatni kengaytirish bilan emas, 
balki uni amalga oshirish uchun tashkiliy imkoni-
yatlarni yaratish bilan ham bog‘liq.

Sudga qadar ish yuritish bosqichida sud 
nazorati kuchaysa, himoya huquqi ham mus-
tahkamlanadi. Chunki himoyachi shaxsni ushlab 
turish, gumon yoki ayblov asoslari, protsessual 
majburlov choralari bo‘yicha sudda o‘z vajlarini 
ilgari surish imkoniyatiga ega bo‘ladi. Natijada 
ayblov va himoya o‘rtasidagi muvozanat tengla-
shadi. Tergov organi o‘z iltimosnomasini asos
laydi, himoya tomoni unga munosabat bildiradi, 
sudya esa, qonun va dalillar asosida qaror qabul 
qiladi. Bunday tizimda protsessual qarorlar faqat 
bir tomonning qarashiga tayanmasdan, sud 
nazorati ostida shakllanadi. Bu o‘z navbatida, 
jinoyat protsessida taraflar tengligi va tortishuv 
prinsipining amaliy ahamiyatini oshiradi.

SUD NAZORATINING KUCHAYISHI 
TERGOV JARAYONINI 
QIYINLASHTIRMAYDI
Aslida qonuniy va asosli tergov uchun sud 

nazorati to‘siq emas, balki uning sifatini oshi-
radigan omil. Chunki protsessual qarorlar sud 
nazoratidan o‘tsa, tergov organlari ham iltimos-
nomalarni puxtaroq tayyorlaydi, dalillarni aniqroq 
asoslaydi, inson huquqlariga daxl qiluvchi cho-
ralarni qo‘llashda ehtiyotkor bo‘ladi.

Buning natijasida keyinchalik sudda dalillar va 
protsessual harakatlar bo‘yicha bahslar kamayi
shi mumkin. Shu ma’noda, sud nazorati tergovni 
zaiflashtirmaydi, aksincha, uni qonuniy, asosli va 
ishonchli qiladi.

Prezidentimiz farmonida belgilangan sudga 
qadar bosqichda sud nazoratini kuchaytirish 
choralarining asosiy mazmunini quyidagicha 
ifodalash mumkin, degan fikrdamiz:

birinchidan, shaxsni ushlab turishning qonu
niyligi va asosliligi sudya tomonidan tekshiriladi;

ikkinchidan, gumon qilish yoki ayblov e’lon 
qilish uchun asoslar yetarliligiga e’tibor qarati-
ladi;

uchinchidan, shubha tug‘ilsa, tergov sirini 
saqlagan holda, qo‘shimcha hujjatlar talab qilini-
shi mumkin;

to‘rtinchidan, konstitutsiyaviy huquqlarni 
cheklovchi tezkor-qidiruv tadbirlariga sud sanksi-
yasi joriy etilishi nazarda tutiladi;

beshinchidan, tergov sudyalarining ish yuk-
lamasi va shtat birliklari yangi vakolatlarga mos 
ravishda qayta ko‘rib chiqiladi.

Dilshod RAJABOV,
viloyat sudi raisi.

IQTISODIY TARAQQIYOT 
VA ASOSIY MAKROIQTISODIY 
KO‘RSATKICHLAR
2026-yilda Urgut tumanida iqti-

sodiy o‘sishni ta’minlash, sanoatni 
rivojlantirish, investitsiyalarni keng jalb 
etish, aholi bandligini oshirish, kam-
bag‘allikni qisqartirish hamda ijtimoiy 
sohalarni yanada takomillashtirish 
bo‘yicha keng ko‘lamli ishlar amalga 
oshirilmoqda.

Yillik rejaga muvofiq, sanoat 
mahsulotlari ishlab chiqarish haj
mini 5 trillion 800 milliard so‘mga, 
qishloq xo‘jaligi mahsulotlarini 7 
trillion 8 milliard so‘mga, quri
lish ishlarini 537 milliard so‘mga, 
xizmatlar hajmini 3 trillion 9 milliard 
so‘mga va savdo aylanmasini 5 
trillion 1 milliard so‘mga yetkazish 
belgilangan. Olti oy yakunlariga 
ko‘ra, sanoat mahsulotlari ishlab 
chiqarish hajmi 2,3 trillion so‘mni, 
qishloq xo‘jaligi 2,5 trillion so‘mni, 
qurilish ishlari 378,1 milliard 
so‘mni, xizmatlar 1,7 trillion so‘mni, 
savdo aylanmasi esa 2,5 trillion 
so‘mni tashkil etib, asosiy tar
moqlarda belgilangan rejalar yuqori 
ko‘rsatkichlar bilan bajarildi.

SANOAT VA XIZMAT 
KO‘RSATISH SOHASIDAGI 
ISHLAR
Tumanda 1074 ta sanoat korxo-

nasi mavjud bo‘lib, ularning 700 tasi 
faoliyat yuritmoqda. Hisobot davrida 
sanoat mahsulotlari ishlab chiqa
rish hajmi 2,3 trillion so‘mga yetdi. 
Ayniqsa, to‘qimachilik, elektr jihozlari 
va oziq-ovqat mahsulotlari ishlab 
chiqarish sohalarida yuqori o‘sish 
sur’atlari qayd etildi. «Sanoat shtabi» 
faoliyati natijasida 37 ta korxonaning 
40 ta muammosi hal qilinib, qo‘shim-
cha 38,2 milliard so‘mlik mahsulot 
ishlab chiqarildi. Hududiy investitsiya 
dasturi doirasida qiymati 97,1 mil-
liard so‘m bo‘lgan 8 ta loyiha ish-
ga tushirilib, 130 ta yangi ish o‘rni 
yaratildi.

Tumandagi 1613 ta xizmat 
ko‘rsatish korxonasining 1157 
tasi faoliyat yuritmoqda. Birinchi 
yarim yillikda xizmatlar hajmi 1,7 
trillion so‘mni tashkil qildi. Aloqa 
va axborotlashtirish, moliyaviy xiz
matlar hamda yashash va ovqat-
lanish xizmatlari eng yuqori o‘sish 
sur’atlarini namoyon etdi. Hududiy 
dasturlar doirasida qiymati 57 
milliard so‘mlik 5 ta loyiha amal-
ga oshirilib, 75 ta yangi ish o‘rni 
tashkil etildi.

BANDLIK VA KAMBAG‘ALLIKNI 
QISQARTIRISH, 
TADBIRKORLIKNI 
QO‘LLAB-QUVVATLASH, 
INVESTITSIYALAR VA EKSPORT
Urgutda amalga oshirilayotgan 

iqtisodiy islohotlarning asosiy maq
sadi aholi bandligini ta’minlash va 
daromadlarini oshirishdan iborat. Yil 
boshida ishsizlik darajasi 4,9 foizni 
tashkil etgan bo‘lsa, birinchi yarim 
yillik yakunida ushbu ko‘rsatkich 
4,7 foizgacha pasaydi. Kambag‘allik 
darajasi esa 6,6 foizdan 3,7 foizga 
qisqartirildi. Yil yakuniga qadar ishsiz
likni 3,2 foizga, kambag‘allikni esa 2 
foizga tushirish rejalashtirilgan. Band-
lik dasturi doirasida 56 mingdan ortiq 
fuqaroning bandligini ta’minlash bel-
gilangan bo‘lib, birinchi yarim yillikda 
42,6 ming nafar aholi doimiy daromad 
manbai bilan ta’minlandi.

Kichik va o‘rta biznes subyekt-
larini qo‘llab-quvvatlash maqsadida 
720 milliard so‘mlik kredit ajratish 
rejalashtirilgan bo‘lib, olti oyda 329 
milliard so‘mlik kredit mablag‘lari 
o‘zlashtirildi. Soliq ma’murchiligini ta-
komillashtirish natijasida 14 mingdan 
ziyod subyekt bo‘yicha qo‘shimcha 
tushum manbalari aniqlandi. Mahal-
liy budjetga tushumlar rejadan ortiq 
bajarilib, birinchi yarim yillikda belgi
langan reja 121 foizga yetkazildi.

Yil yakuniga qadar umumiy qiyma-
ti 163,1 million AQSh dollariga teng 
xorijiy investitsiyalarni o‘zlashtirish 
rejalashtirilgan bo‘lsa, o‘tgan davr 
mobaynida 54,5 million AQSh dollari 
miqdorida investitsiyalar jalb qilindi. 
Eksport bo‘yicha ham yuqori natijalar-
ga erishilib, olti oy davomida xorijga 
45,4 million AQSh dollarilik mahsulot 
sotildi. Joriy yilda yana qiymati 100 
million AQSh dollariga teng 72 ta 
investitsiya loyihasi amalga oshirilishi 
va 2095 ta yangi ish o‘rni yaratilishi 
belgilangan. Hisobot davrida 19 ta 
loyiha ishga tushirilib, 384 ta yangi ish 
o‘rni yaratildi.

INFRATUZILMANI 
RIVOJLANTIRISH
Davlat rahbarining tashabbuslari 

asosida Urgut tumanini namunaviy 
hududga aylantirish uchun 303 ta 
ob’ektda ishlar olib borilmoqda. Bun-
ga 1 trillion 507 milliard so‘m mablag‘ 
ajratilgan. Jumladan, 99 kilometr ariq 
va zovurlar betonlashtirilmoqda, 245,1 
kilometr ichki yo‘llar ta’mirlanmoqda, 
249,1 kilometr ichimlik suvi tarmoqlari 
tortilmoqda, 130,4 kilometr elektr 
tarmoqlari qurilmoqda va 57 ta yangi 

transformator punkti o‘rnatilmoqda. 
Shuningdek, hududlarda maktablar, 
davlat maktabgacha ta’lim tashkilot
lari, sog‘liqni saqlash muassasala-
ri, ko‘priklar va piyodalar yo‘laklari 
qurilmoqda.

QISHLOQ XO‘JALIGI,  
SOG‘LIQNI SAQLASH TIZIMI, 
TA’LIM SOHASI VA XOTIN-
QIZLARNI QO‘LLAB-
QUVVATLASH ISHLARI
Qishloq xo‘jaligida intensiv 

bog‘dorchilik, uzumchilik, pillachilik va 
chorvachilikni rivojlantirish bo‘yicha 
yangi dasturlar amalga oshirilmoq-
da. Jumladan, tog‘ oldi hududlarida 
14 ming gektar yerni o‘zlashtirish 
bo‘yicha besh yillik dastur ishlab 
chiqildi. Shuningdek, sanoatlashgan 
uzumzorlar tashkil etilmoqda, arte-
zian quduqlari qazildi, suv tejovchi 
texnologiyalar joriy qilinib, o‘rmon 
xo‘jaligi uchun 5000 gektar yer 
ajratildi. Aholiga sifatli tibbiy xizmat 
ko‘rsatish maqsadida 19 ta tibbiyot 
muassasasida qurilish va rekonstruk-
siya ishlari amalga oshirilmoqda. 
Markaziy shifoxonada yangi masla-
hat-diagnostika bo‘limi tashkil etildi. 

Prezidentimiz tashabbusi bilan 42 
ta maktabda qurilish va rekonstruksiya 
ishlari amalga oshirilmoqda. Buning 
natijasida 12,8 ming yangi o‘quvchi 
o‘rni yaratiladi, ta’lim sifati oshiriladi, 
472 nafar pedagog ish bilan ta’minlana-
di. Tumanda 472 ta maktabgacha ta’lim 
tashkiloti bo‘lib, qamrov darajasi 63,1 
foizni tashkil etmoqda. Joriy yilda yangi 
davlat va davlat-xususiy sheriklik aso-
sidagi maktabgacha ta’lim tashkilotlari 
tashkil qilinishi, 7,2 mingta yangi o‘rin 
yaratilishi hamda qamrov darajasini 
75,6 foizga yetkazish rejalashtirilgan. 

Xotin-qizlarni ijtimoiy qo‘llab-quv-
vatlash, ularning bandligini ta’minlash 
va huquqiy himoyasini kuchaytirish 
bo‘yicha ham manzilli ishlar amalga 
oshirilmoqda.

Xususan, «Ayollar daftari»ga kiritil
gan 11 ming 392 nafar ehtiyojmand 
xotin-qizning 85 foizdan ortig‘iga 
amaliy yordam ko‘rsatildi. Shu bilan 
birga, ishsiz xotin-qizlarning bandligi 
ta’minlandi, imtiyozli kreditlar ajratildi, 
uy-joy masalalari hal etilib, psixologik, 
tibbiy va huquqiy yordamlar ko‘rsatildi.

Yilning birinchi yarim yilligida Ur-
gut tumanida iqtisodiyotning barcha 
asosiy tarmoqlarida barqaror o‘sish 
ta’minlandi. Investitsiyalar hajmi oshdi, 
yangi ish o‘rinlari yaratildi, infratuzilma 
va ijtimoiy obyektlar qurilishi kengaydi.

Fazliddin RO‘ZIBOYEV.

SUD NAZORATI – 
HIMOYA HUQUQINI 

MUSTAHKAMLASHNING MUHIM SHARTI

KENG KO‘LAMLI BUNYODKORLIK

Urgutda 
barqaror 
IQTISODIY 
O‘SISH,

O‘tgan yil 27-dekabr kuni davlatimiz rahbari tomonidan imzolangan «Samarqand viloyatini ijtimoiy-
iqtisodiy rivojlantirishga qaratilgan chora-tadbirlarni yanada jadallashtirish to‘g‘risida»gi qarori 
asosida viloyatimizdagi barcha tuman va shaharlarni 2026-yilda ijtimoiy-iqtisodiy rivojlantirish 
bo‘yicha ustuvor vazifalar ishlab chiqildi. Ushbu dasturlar hokimlar tomonidan xalq deputatlari viloyat 
Kengashi sessiyasida taqdimot qilinib, tasdiqlandi. Bunda har bir tuman (shahar) ixtisoslashuvi, 
geografik joylashuvi, tabiiy xomashyo va yer resurslari hamda infratuzilmaviy imkoniyatlaridan kelib 
chiqib, qiyosiy ustunligi asosida «namunali va metodik» hududga aylantirilmoqda. 
Xo‘sh, yilning o‘tgan olti oyida tuman va shaharlarda belgilangan vazifalar ijrosi qay darajada 
bajarildi?



REKLAMA, E’LONLAR, BILDIRISHLAR /  MUROJAAT UCHUN TELEFON: 66-233-91-56

32026-yil 16-sentabr | CHORSHANBA
Hokimliklarning kadrlar bo‘limi faoliyati hujjat yig‘ish 

formatidan zamonaviy HR-boshqaruvga o‘tadi
https:/www.facebook.com/zarnews.uz

@zarnews_uz https:/twitter.com/zarnews_uz

Z

Z

www.zarnews.uz

info@zarnews.uz

- Avvalo, bu jarayonni universitet 
nomining o‘zgarishi sifatida qabul qil-
maslik kerak. O‘zbekiston Respublikasi 
Prezidentining 2026-yil 26-maydagi 
tegishli qaroriga muvofiq, Samarqand 
davlat arxitektura-qurilish universiteti 
negizida Samarqand davlat texnika uni-
versiteti tashkil etildi. Mazkur qarorning 
asosiy maqsadi Samarqand viloyatida 
zamonaviy bilim va amaliy ko‘nikmalar-
ga ega muhandislarni tayyorlash sifatini 
oshirish, oliy ta’limni hududdagi sanoat 
va iqtisodiyot tarmoqlarining real ehtiyoj
lariga yanada yaqinlashtirishdan iborat.

Demak, gap faqat peshlavhadagi 
nomni almashtirish haqida ketayotgani 
yo‘q. Universitetning faoliyat doirasi, 
ilmiy yo‘nalishlari va kadrlar tayyorlash 
imkoniyatlari kengaymoqda. Arxitektura, 
qurilish, dizayn, shaharsozlik va madaniy 
meros yo‘nalishlari universitetning 
muhim ilmiy-ta’limiy maktablari sifatida 
saqlanib qoladi. Shu bilan birga, ener-
getika, elektrotexnika, mexanika, metal-
lurgiya, kimyo muhandisligi, mexatronika 
va robototexnika, kompyuter injiniringi, 
ekologiya hamda ishlab chiqarish tex-
nologiyalari kabi yo‘nalishlar yanada 
rivojlantiriladi.

Avvalgi universitet talabalari o‘qishini 
Samarqand davlat texnika universitetida 
davom ettiradi. Yangi universitet sobiq 
ta’lim muassasasining huquq va maj
buriyatlari hamda tuzilgan shartnomalari 
bo‘yicha huquqiy vorisi hisoblanadi. Tal-
abalar uchun ta’lim jarayonining uzluksiz
ligi to‘liq ta’minlanadi.

Yana bir muhim yangilik — 2027- 
2028-o‘quv yilidan universitetimizda 
Intellektual suv texnologiyalari ilg‘or 
muhandislik maktabi faoliyatini yo‘lga 
qo‘yish belgilangan. Bu maktab suv 
resurslarini boshqarish, gidrotexnika, 
raqamlashtirish, sun’iy intellekt va en-
ergiya tejamkor texnologiyalarni bir-
lashtiradigan yangi avlod muhandislarini 
tayyorlashga xizmat qiladi.

- Yangi o‘quv yilida universitetda 
yangi yo‘nalishlar ochiladimi?

- Albatta. Samarqand davlat texnika 
universitetining tashkil etilishi kadrlar 
tayyorlash yo‘nalishlarini zamonaviy 
sanoat va texnologiyalar talablari asosida 
kengaytirishni nazarda tutadi.

2026-2027-o‘quv yili uchun kunduzgi 

bakalavriat ta’lim shaklida jami 2510 ta 
qabul o‘rni rejalashtirilgan. Qabul para-
metrlari 27 ta ta’lim yo‘nalishini qamrab 
oladi. Ular orasida an’anaviy arxitektura, 
qurilish muhandisligi, dizayn, geodeziya, 
kadastr va shaharsozlik yo‘nalishlari bilan 
bir qatorda kompyuter injiniringi, kimyo 
muhandisligi, energetika muhandisli-
gi, elektr muhandisligi, mexatronika va 
robototexnika, metallurgiya muhandisligi, 
atrof-muhit muhandisligi hamda mexa
nika muhandisligi kabi texnik yo‘nalishlar 
mavjud. Shuningdek, mehnat muhofazasi 
va texnika xavfsizligi, turizm va meh-
mondo‘stlik, marketing, menejment va 
biznesni boshqarish yo‘nalishlarida ham 
kadrlar tayyorlanadi.

Magistratura bosqichida 240 ta 
qabul o‘rni ajratilgan. Muzeyshunoslik, 
landshaft va interer dizayni, iqtisodiyot, 
biznesni boshqarish, atrof-muhit mu-
handisligi, geodeziya va geoinformatika, 
bino va inshootlar arxitekturasi, qurilish 
muhandisligi, muhandislik kommunikat-
siya tizimlari hamda mehnat muhofazasi 
bo‘yicha mutaxassislar tayyorlash re-
jalashtirilgan.

Kelgusida yo‘nalishlar ro‘yxati hudud-
dagi yirik ishlab chiqarish korxonalarining 
mutaxassislarga bo‘lgan talabi asosida 
muntazam yangilanadi.  

Xurshida ERGASHEVA
suhbatlashdi.

Инсон бу дунёдан ўтиб ке-
тиши мумкин, аммо унинг номи, 
эзгу ишлари, одамларга қил-
ган яхшиликлари ён-атрофида 
бўлган кишилар қалбида абадий 
яшайди. Айниқса, ҳалол меҳнат 
қилиб, умрини касбига ва оила-
сига бағишлаган инсонларнинг 
ҳаёт йўли ортидан келаётган 
авлод учун ҳам ибрат мактаби 
бўлиб қолади. Ана шундай фи-
дойилардан бири Аҳмад Хусей-
нов эди.

А.Хусейнов 1961 йил Са-
марқанд шаҳрида дунёга кел-
ганди. Болалик ва ўсмирлик 
йиллари Самарқанднинг қадимий 
кўчалари, меҳнаткаш инсонлари 
орасида ўтди. Оилада олган тар-
бияси, ҳалол меҳнатга ҳурмати 
ва инсонларга нисбатан самимий 
муносабати унинг келажагини 
белгилаб берди.

Мактабни тамомлагач, Аҳмад 
Самарқанд давлат университе-
тининг ҳуқуқшунослик факуль-
тетига ўқишга кирди. Унинг бу 
танлаган касби тақдирига айлан-
ди. У қонунни яхши билиш билан 
бирга, адолатни инсон ҳаётининг 
муҳим мезони деб билган ҳуқуқ-
шунос эди.

Меҳнат фаолиятини Са-
марқанд шаҳар Боғишамол туман 
судида суд мажлиси котиби вази-
фасидан бошлади. Оддий лаво-
зимдан бошланган меҳнат йўли 
йиллар давомида масъулиятли 
ва шарафли вазифаларга олиб 

борди. У Боғишамол туман суди 
ижрочиси, катта суд ижрочиси 
бўлиб ишлади.

1990 йилда Самарқанд шаҳар 
Сиёб тумани суди судьяси ла-
возимига тайинланиши унинг 
касбий фаолиятида муҳим босқич 
бўлди. Кейинчалик Самарқанд 
шаҳар суди судьяси, Ургут тума-
ни суди раиси, жиноят ишлари 
бўйича Самарқанд тумани суди 
раиси каби масъулиятли ла-
возимларда фаолият юритди. 
Жиноят ишлари бўйича вило-
ят судида катта мутахассис ва 
бош мутахассис лавозимларида 
меҳнат қилди.

Қайси лавозимда ишламасин, 
Аҳмад ака ўз ишига виждонан 
ёндашди. Унинг учун касб фақат 
лавозим ёки мансаб эмас, балки 
инсон тақдири олдидаги катта 
масъулият эди. Қонунни ҳурмат 
қилиш, адолатни устувор қў
йиш, ҳар бир масалага холисона 
ёндашиш унинг касбий ҳаётидаги 
асосий тамойиллардан бўлди.

2021 йилда нафақага чиққа-
нидан кейин ҳам у касбидан, 
ҳамкасбларидан ва одамлардан 
узилиб қолмади. Умрининг сўнгги 
кунларига қадар соҳада меҳнат 
қилди.

Аҳмад Хусейнов оилапар-
вар, меҳрибон, фарзандларига 
ғамхўр ва уларнинг келажаги учун 
масъулиятни чуқур ҳис қилган ота 
эди. У турмуш ўртоғи билан уч 
нафар фарзандни вояга етказиб, 

уларга муносиб тарбия берди. 
Аҳмад ака ўзи истиқомат 

қилган Самарқанд шаҳридаги 
Қозиариқ маҳалласида ўтказила-
диган барча тўй-маъракаларда, 
жамоавий тадбирларда фаол 
иштирок этар, маҳалладошла-
ри билан самимий муносабатда 
бўларди. Одамлар билан тез тил 
топишиши, катта-кичикка бирдек 
ҳурмат билан муомала қилиши 
унинг яхши фазилатларидан эди.

У кўп гапиришдан кўра, ама-
лий иши билан ўз муносабатини 
билдиришни афзал кўрарди. 
Яхшилик қилиш учун алоҳида 
сабаб изламас, инсонга ёрдам 
беришни оддий инсоний бурч деб 
биларди.

Афсуски, инсон умрининг 
чегараси бор. Аҳмад Хусейнов 
64 ёшида бу фоний дунёни тарк 
этди. Бироқ унинг ҳаёт йўли ту-
гагани билан яхши номи тугама-
ди. Унинг меҳнати фарзандлари, 
шогирдлари, ҳамкасблари ва уни 
таниган, билган инсонлар қалби-
да яшамоқда.

Жамшед СУБХОНҚУЛОВ,
“Inyurkollegia” адвокатлик 

фирмаси адвокати.

Samarqand arxitektura-qurilish universiteti 
Samarqand davlat texnika universitetiga aylantirildi: 

ENDI NIMALAR 
O‘ZGARADI?

Хотира уйғонса гўзалдир 

Яхши инсондан 
яхши ном қолади

(Davomi. Boshlanishi 1-sahifada).

9 kunlik jadallashtirilgan xizmat safari davomida Koreyaning 
Ta’lim va tadqiqotlar axborot xizmati (KERIS), Kasb-hunar ta’limi 
va trening tadqiqot instituti (KRIVET), Milliy axborot jamiyati agent
ligi (NIA), shuningdek, “Samsung” va “POSCO” kabi dunyoga 
mashhur gigant korporatsiyalarning inson resurslarini rivojlantirish 
(HRD) va boshqarish (HRM) tajribasi atroflicha o‘rganildi. 

Tashrifning asosiy amaliy natijasi sifatida “O‘zbekiston dav-
lat sektorida HRD sertifikatlash tizimini joriy etish bo‘yicha 
Harakatlar rejasi (Action Plan)” ishlab chiqildi va muvaffaqiyatli 
himoya qilindi.

Xo‘sh, Janubiy Koreya tajribasidan nimalarni o‘rgandik va bu 
bilimlar Samarqand viloyati sharoitida qanday tatbiq etiladi?

I. Koreya “mo‘jizasi”ning kaliti: uch muhim ustun
Janubiy Koreyaning urushdan keyingi vayronagarchiliklardan 

qutulib, dunyoning eng rivojlangan yuqori texnologik davlatlaridan 
biriga aylanishi — bu aynan inson resurslariga tizimli va to‘g‘ri sar-
moya kiritish natijasidir. 

Koreya tajribasini tahlil qilar ekanmiz, uchta muhim ustunni 
alohida ajratish mumkin:

1. Strategiya, kompetensiya va natija integratsiyasi (“Best 
HRD”):

Koreyada kadrlarni o‘qitish shunchaki “soat to‘ldirish” yoki 
formal tadbir emas. “KERIS” va “KRIVET” misolida ko‘rdikki, har 
bir xodim uchun lavozim talabi va real kompetensiyalariga mos 
ravishda individual rivojlanish traektoriyasi shakllantiriladi. 

Milliy darajada joriy etilgan “Best HRD” sertifikatlash tizimi HRM 
(kadrlarni tanlash va joy-joyiga qo‘yish) va HRD (kadrlarni uzluksiz 
o‘qitish va o‘stirish) tizimlarini mustahkam zanjir sifatida bog‘laydi.

2. “Saemaul Undong”dan “Smart Village”gacha: 
Koreyaning 1970-yillardagi “Saemaul Undong” (Yangi qishloq) 

harakati jamoalarni birlashtirib, qishloqlarni oyoqqa turg‘azgan 
bo‘lsa, bugungi kunda bu tajriba raqamli texnologiyalar bilan boyi
tilib, “Smart Village” (Oqilona qishloq) konsepsiyasiga aylangan. 

NIA tomonidan joriy etilgan “Aqlli keksalar markazlari”, tele-
meditsina va dronlar orqali qishloq xo‘jaligini boshqarish yechimlari 
aholi turmush sifatini keskin oshirgan.

3. Kelajakni raqamli prognoz qilish va AI: 
Koreyada mehnat bozori ehtiyojlari 5-10 yil oldin tahlil qilinib, 

ta’lim va qayta tayyorlash tizimiga integratsiya qilinadi. 
Sun’iy intellekt (AI) va katta ma’lumotlar (Big Data) davlat xiz-

matchisining kundalik assistentiga aylangan. 
II. Samarqandda yangi tajribani joriy etish:
Viloyatimiz ulkan demografik va iqtisodiy salohiyatga ega. Biroq 

ushbu salohiyatni to‘liq harakatga keltirish uchun davlat boshqaruvi 
va kadrlar xizmatida sifat jihatidan yangi bosqichga o‘tishimiz talab 
etiladi. 

Xorijiy o‘rganishlar asosida viloyatimizda quyidagi strategik 
yo‘nalishlarni joriy etish taklif etiladi:

1. Kadrlar bo‘limlarini strategik HR-boshqaruv formatiga 
o‘tkazish:

Viloyat va tuman (shahar) hokimliklari kadrlar bo‘limlari faoliyati 
an’anaviy “hujjat yig‘ish” formatidan zamonaviy HR-boshqaruvga 
o‘tkaziladi.

Regional HR Pool (kadrlar zaxirasi): 
Xodimlarni faqat ish staji yoki diplomiga emas, balki ular

ning real boshqaruv, raqamli savodxonlik va muammoni hal qilish 
(Problem Solving) ko‘nikmalariga qarab baholaydigan yagona 
reestr yaratiladi.

Shaffof baholash: 
“Best HRD” modeli asosida viloyatdagi davlat xizmatchilarining 

kompetensiya darajasini test, keys-stadi va suhbat usullari orqali 
baholash mexanizmi yo‘lga qo‘yiladi. 

2. Innovatsion “Smart Mahalla” va “Smart Qishloq” 
loyihalari:

Janubiy Koreyaning “Smart Village” tajribasi Samarqandning 
olis hududlarida, mahalla instituti bilan uyg‘unlashtirilgan holda 
pilot tariqasida joriy etiladi.

Raqamli xizmatlar: 
Olis tumanlardagi mahalla idoralarini onlayn-konferensiya va 

masofaviy xizmatlar bilan ta’minlash orqali aholining, ayniqsa 
nuroniy va yoshlarning ijtimoiy va tibbiy xizmatlardan foydalanish 
imkoniyatlari kengaytiriladi.

Agro-innovatsiyalar: 
Qishloq xo‘jaligida suv va yer resurslarini tejash, dron va sen-

sorli texnologik yechimlarni qo‘llash bo‘yicha mahalliy fermerlar va 
kadrlar uchun amaliy treninglar tashkil etiladi.

3. Davlat xizmatchilari faoliyatiga sun’iy intellektni (AI) 
singdirish:

“KERIS” tajribasi ko‘rsatganidek, sun’iy intellektdan foydalan-
ish ko‘nikmasi endilikda har bir davlat xizmatchisi uchun bazaviy 
kompetensiyadir. 

Viloyat hokimligi tizimidagi xodimlar uchun sun’iy intellekt 
vositalaridan (analitika, hujjatlarni avtomatlashtirish, qaror qabul 
qilishni qo‘llab-quvvatlash) to‘g‘ri va xavfsiz foydalanish bo‘yicha 
maxsus o‘quv modullari yo‘lga qo‘yiladi.

III. Kutilayotgan natija va xulosa:
Respublika darajasida pilot loyiha sifatida Samarqandda amalga 

oshiriladigan ushbu islohotlar quyidagi aniq natijalarni beradi:
Subyektivlikning oldini olish 
Kadrlarni lavozimga tayinlash va o‘stirishda subyektiv omillar va 

tanish-bilishchilik xavfi keskin kamayadi.
Karyera trayektoriyasi 
Munosib va bilimli kadrlar uchun aniq karyera xaritasi (Career 

Path) yaratiladi.
Tezkor va samarali boshqaruv 
Zamonaviy fikrlaydigan kadrlar orqali mahalliy darajada hududiy 

muammolarning tezkor va samarali yechimi ta’minlanadi. 
Janubiy Koreya safari davomida olingan bilim va tajriba shun-

chaki nazariy hisobot bo‘lib qolmaydi. Davlatimiz rahbari belgilab 
bergan yuksak strategik maqsadlarga mos ravishda, ushbu tajriba 
Samarqand viloyati hokimligi faoliyatini yangi sifat bosqichiga olib 
chiqishga xizmat qiladi. 

Viloyatimizni inson kapitali, raqamli boshqaruv va innovatsion 
islohotlar bo‘yicha mamlakatimizda peshqadam hududga aylanti
rish yo‘lida mustahkam amaliy poydevor yaratildi.

Alimardon RAHMATULLAYEV, 
viloyat hokimligi tashkiliy-kadrlar guruhi rahbari.

INSON KAPITALI — TARAQQIYOT DRAYVERI: 

JANUBIY KOREYA TAJRIBASI 
VA SAMARQAND MODELI

DA’VOLAR BO‘LSA!
Samarqand shahrida xususiy amaliyot 

bilan shug‘ullanuvchi notarius Yusupova 
Dilsura Hasanovna notarial idorasida 
marhum Melikov Xasanga (2019-yil 
10-martda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Yusupova Dilsura Hasanovna notarial 
idorasiga murojaat etishlarini so‘raymiz.

Manzi l :  Samarqand shahr i 
Abdurahmon Jomiy ko‘chasi, 64-uy.

* * *
Samarqand shahr ida xususiy 

amaliyot bilan shug‘ullanuvchi notarius 
Yusupova Dilsura Hasanovna notarial 
idorasida marhum Tuygunov Kaxramon 
Ilichevichga (2021-yil 18-noyabrda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Yusupova Dilsura 
Hasanovna notarial idorasiga murojaat 
etishlarini so‘raymiz.

Manzi l :  Samarqand shahr i 
Abdurahmon Jomiy ko‘chasi, 64-uy.

* * *
Samarqand shahrida xususiy amaliyot 

bilan shug‘ullanuvchi notarius Yusupova 
Dilsura Hasanovna notarial idorasida 
marhum Rasulov Abduali  Mamadovichga 
(2021-yil 3-avgustda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Yusupova Dilsura Hasanovna notarial 
idorasiga murojaat etishlarini so‘raymiz.

Manzi l :  Samarqand shahr i 
Abdurahmon Jomiy ko‘chasi, 64-uy.

* * *
Samarqand shahrida xususiy amaliyot 

bilan shug‘ullanuvchi notarius Rahimova 
Komila Faxriyevna notarial idorasida 
marhum Djurayev Narzikulga (1966-yil 
1-dekabrda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Rahimova Komila Faxriyevna notarial 
idorasiga murojaat etishlarini so‘raymiz.

Manzi l :  Samarqand shahr i 
Abdurahmon Jomiy ko‘chasi, 51-uy.

* * *
Samarqand shahr ida xususiy 

amaliyot bilan shug‘ullanuvchi notarius 
Isoqulova Nigora Turdiqulovna notarial 
idorasida marhum Musayev Xusnitdin 
Djamolovichga (2026-yil 24-iyulda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Isoqulova Nigora 
Turdiqulovna notarial idorasiga murojaat 
etishlarini so‘raymiz.

Manzil: Samarqand shahri Abu 
Rayhon Beruniy ko‘chasi, 12-uy.

* * *
Samarqand shahr ida xususiy 

amal iyot  b i lan shug‘u l lanuvch i 
notarius Aliyeva Lola Zoirovna notarial 
idorasida marhum Shelokova Lyubov 
Nikolayevnaga (2026-yil 13-martda 
vafot etgan) tegishli mol-mulk uchun 
meros ishi ochilmoqda. Shu munosabat 
bilan merosxo‘rlarning Aliyeva Lola 
Zoirovna notarial idorasiga murojaat 
etishlarini so‘raymiz.

Manzil: Samarqand shahri Mirzo 
Ulug‘bek ko‘chasi, 80-uy.

* * *
Samarqand shahr ida xususiy 

amaliyot bilan shug‘ullanuvchi notarius 
Nishonova Umida Ismatillayevna notarial 
idorasida marhum Usmanova Shayora 
Abdirasulovnaga (2026-yil 24-mayda 
vafot etgan) tegishli mol-mulk uchun 
meros ishi ochilmoqda. Shu munosabat 
bilan merosxo‘rlarning Nishonova Umida 
Ismatillayevna notarial idorasiga murojaat 
etishlarini so‘raymiz.

Manzil: Samarqand shahri Rudakiy 
ko‘chasi, 132-uy, 2-xona.

* * *
Samarqand shahr ida xusus iy 

amaliyot bilan shug‘ullanuvchi notarius 
Norqulov Kamoljon Toshboltayevich 
notarial idorasida marhum Mansurova 
Zam i r a  S i r o j e vnaga  (2021-y i l 
15-yanvarda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Norqulov Kamoljon Toshboltayevich 

notarial idorasiga murojaat etishlarini 
so‘raymiz.

Manzil: Samarqand shahri Rudakiy 
ko‘chasi, 126-uy, 4-xona.

* * *
Samarqand shahrida xususiy amaliyot 

bilan shug‘ullanuvchi notarius Jo‘rayev 
Mubin Ne’matjonovich notarial idorasida 
marhum Udasova Muzafarga (2017-yil 
14-dekabrda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Jo‘rayev Mubin Ne’matjonovich notarial 
idorasiga murojaat etishlarini so‘raymiz.

Manzi l :  Samarqand shahr i 
Abdurahmon Soniy ko‘chasi, 1-uy.

* * *
Kattaqo‘rg‘on tumanida xususiy 

amaliyot bilan shug‘ullanuvchi notarius 
Xolmurodov Farhod Ubaydullayevich 
notarial idorasida marhum Tuxtamishov 
Mamarasulga (2010-yil 21-yanvarda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Xolmurodov Farhod 
Ubaydullayevich notarial idorasiga 
murojaat etishlarini so‘raymiz.

Manzil: Kattaqo‘rg‘on tumani 
Kadan qo‘rg‘oni.

* * *
Payariq tumanida xususiy amaliyot 

b i lan shug‘u l lanuvch i  notar ius 
Toshtemirov Alisher Po‘latovich notarial 
idorasida marhum Irismuratov Ulugbek 
Toshtemirovichga (2025-yil 24-noyabrda 
vafot etgan) tegishli mol-mulk uchun 
meros ishi ochilgan. Shu munosabat bilan 
merosxo‘rlarning Toshtemirov Alisher 
Po‘latovich notarial idorasiga murojaat 
etishlarini so‘raymiz.

Manzil: Payariq tumani Chelak 
shaharchasi, Istiqlol ko‘chasi, 117-uy.

* * *
BEKOR QILINADI!

Samarqand shahridagi “ENERGY ECO 
SAM STROY” mas’uliyati cheklangan 
jamiyatining (STIR: 311108640) dumaloq 
muhri va burchak tamg‘asi (“D” dublikat) 
yo‘qolganligi sababli bekor qilinadi.

Yaqinda Samarqand davlat arxitektura-qurilish universitetining 
nomi o‘zgardi, ya’ni Samarqand davlat texnika universitetiga 
aylantirildi. Universitetning faqat nomi o‘zgardimi yoki kadrlar 
tayyorlash bo‘yicha fakultet va yo‘nalishlarda ham o‘zgarishlar 
bo‘ladimi? Shu va boshqa savollar bilan universitet rektori, 
professor Chidem Turkyilmaz xonimga murojaat qildik.

Mazkur maqolaning to‘liq 
matnini 

ushbu QR-kod orqali 
o‘qishingiz mumkin.

Bizning suhbat



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining kompyuter 
bo‘limida sahifalandi. 

«Noshir lux» MCHJ bosmaxonasida chop etildi.
Korxona manzili: Samarqand shahri, 
Spitamen ko‘chasi, 270-uy. 

Bosishga topshirish vaqti: 
soat 18:30 da. 
Bosishga topshirildi: 
soat 19:00

Gazetamizning ayrim materiallariga surat 
tanlashda sun'iy intellekt imkoniyatidan 
foydalaniladi

Sotuvda 
narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning chorshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

X.ERNAZAROVA.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
10 299 nusxada chop etildi. Buyurtma 357. Hajmi 2 bosma taboq, bichimi A-2

Mulohaza uchun mavzu

Yangi kitoblar

4 2026-yil 16-sentabr | CHORSHANBA
Ma’naviy saviya – 

Hazrati inson bo‘lib tug‘ilganingni anglash
https:/www.facebook.com/zarnews.uz

@zarnews_uz https:/twitter.com/zarnews_uz

Ibratli 
ertaklar
Har bir insonning adabiyot 
bilan ilk tanishuvi albatta, 
ertaklardan boshlanadi. 
Bolalikda eshitgan yoki 
o‘qigan ertaklar kishida 
yaxshilik, to‘g‘rilik va 
mehribonlik kabi ezgu 
fazilatlarni shakllantiradi.

Zuhra Eshonqulovaning yaqinda 
chop etilgan “Ibratli ertaklar” kitobida 
ham ana shunday ezgulikka undovchi 
ibratli ertaklar o‘rin olgan. 

Kichik-kichik hajmdagi ertaklarda 
ijodkor tabiat va hayvonot olamini jon-
lantirish orqali o‘ziga xos tarbiyaviy mu-
lohazalarini bayon etgan. Bu ertaklarni 
o‘qigan bolalarda halollik va to‘g‘rilik, 
ezgulik va tabiatga muhabbat tuyg‘ulari 
shakllanadi. E’tiborlisi, kitobdan o‘rin 
olgan har bir ertak mazmuniga mos 
ajoyib rasmlar bilan boyitilgan. Bu 
bolajonlarning tasavvurini kengaytirish, 
ularda kitobga muhabbat uyg‘otishda 
muhim ahamiyatga ega.

Mohira QAHHOROVA,
Nurobod tumani.

Musulmon olamining ana shunday 
ulug‘ mutafakkir faylasuflaridan biri 
Abdulvalid Muhammad Ibn Rushd 
(Yevropada Averroes) tavalludiga 
900 yil to‘ldi. U 1126-yilda Kordo-
va (ba’zi manbalarda Qurdoba)da 
tug‘ilgan, hozir u joy Ispaniyaning 
Andalusiya viloyatiga qarashli. Ibn 
Rushdning falsafiy asarlari Amir Yu-
suf saroyida dadil qo‘llab-quvvatlan-
di, allomaning o‘zi esa saroy tabibi 
bo‘lib xizmat qilgan. Amir Al-Mansur 
davriga kelib saroyda ortodoksallar, 
ya’ni islomga bid’at (yangiliklar) kiriti
lishiga qarshi, islomning asl mohiya-
tini saqlab qolish tarafdorlari bo‘lgan 
guruhning ta’siri ko‘chayib ketadi va 
guruh Ibn Rushdni saroydan haydab 
chiqarilishiga erishadi. Shuningdek, 
Amirning farmoni bilan uning ta’limo-
ti qoralanganligi haqidagi xabar 
butun Andalus viloyatiga tarqatiladi. 
Umrining so‘ngida alloma saroyga 
qaytariladi, ammo ko‘p yashamay, 
1198-yilda, 72 yoshida Marokashda 
vafot etadi. 

Mutafakkir faylasuf Ibn Rushd 
yunon donishmandi Arastu asarlariga 
sharhlar yozishga qarshi bo‘lmagan, 
aksincha uni yanada rivojlantirib, 
mustaqil ravishda qayta ishlashga 
harakat qilgan. Manbalarga qara-
ganda Ibn Rushdning 38 ta kitobi 
Platon, Aristotel, Forobiy va Ibn 
Sino asarlarining sharhidan iborat 
bo‘lgan. Islom ilohiyotchi faylasufi 
Al-G‘azzoliyning mistik qarashlarini 
“Al-G‘azzoliy falsafasiga raddiya” 
degan asarida qattiq tanqid qiladi. 

Ibn Rushd falsafasi ilohiy emas, 
balki ko‘proq ratsional, ya’ni oqilona 
mazmunga egadir. Buni ayniqsa, 
olam va uning tashkil topishi masa
lasida anglash mumkin. Mutafak-
kir nazarida olam “hayulo” (ya’ni, 
modda)dan tashkil topgan, u qadim 
va abadiydir, zero hozirgi borliqdan 
avval ham boshqa borliq mavjud 
bo‘lgan va undan keyin ham borliq 
bo‘lajak. Hayulo qadim bo‘lganligi 
sababli olam va borliq shakllari – 
harakat, zamon va makon ham qadi
miydir, degan fikrlarni ilgari suradi. 
Xudo olamni “Hech narsadan” emas, 
balki ”Hayulo”ga xos bo‘lgan ji-
hatlarni imkon holida voqeiyat holiga 
keltirish asosida yaratgan. 

Olam qandaydir moddiy narsalar
dan paydo bo‘lgan, degan tasavvur 
qadimgi davr faylasuflaridan bosh-
langan. Dunyoning boshlang‘ich 
“poydevori” (falsafada “substansiya” 
deb ataladi) mavjudligi haqidagi 
qarashlar  Ibn Rushd ta’limotida 
ham mavjud. Olam besh jismdan – 
og‘ir ham, yengil ham bo‘lmagan 
jismlardan, ya’ni doiraviy shakl va 
ko‘rinishda harakatlanib turadigan 
fazoviy jismlar va boshqa to‘rt jism-
dan tashkil topgan. Bu to‘rt jismdan 
bittasi mutlaq og‘ir bo‘lib, doiraviy 
aylanib turadigan jismlar markazi 
bo‘lgan Yerdir, qolganlari esa olov, 
suv va havodir.

Ibn Rushd o‘rta asrlarda Sharqu 
G‘arbda keng tarqalgan, hozirda 
ham dunyo tafakkuri va ilohiy hayo
tida ko‘plab munozaralarga sabab 
bo‘lib kelayotgan masala – “ikki yoq
lama haqiqat” (buni ba’zan “qo‘sh 
haqiqat” deydilar) g‘oyasining mu-
allifidir. Keling, bu xususda alohida 
to‘xtalaylik.

Fan bilan dinning o‘zaro muno
sabati masalasi qadimdan munozara 
mavzusi bo‘lib kelgan. Aslida bu 
munozara qadimgi yunonlardan 
boshlangan. Masalan, Aflotun “nar-
salar dunyosi” va “g‘oyalar dunyosi” 
mavjudligini e’tirof etib, ularning har 
biri o‘z mohiyatiga ega ekanligi, ush-
bu mohiyatni anglab yetishning ham 

ikki yo‘li mavjudligini aytgan. Shunga 
asoslanib, Ibn Rushd falsafiy (ilmiy) 
va diniy (ilohiy) haqiqat mavjudligini 
isbotlashga harakat qiladi.

Fan bilan din bir-biriga qara-
ma-qarshi emas, balki ular bir 
haqiqatning ikki xil ifodasi, xo-
los. Diniy haqiqat insonlarga 
ma’naviy-axloqiy yo‘l-yo‘riq bersa, 
falsafiy haqiqat esa aqliy va mantiqiy 
dalil-isbotlarga tayanadi va bor-
liqning mazmun-mohiyatini ifoda-
laydi. Shu sababdan Ibn Rushdning 
fikricha falsafa va din bir-birini inkor 
etmaydi, aksincha, bir-birini to‘ldira-
di, boyitadi. Chunki haqiqat haqiqat-
ga zid bo‘lishi mumkin emas. Olamni 
bilishning bu ikki yo‘li bir-biriga xa-
laqit bermasligi lozim, zero ular bitta 
maqsadga – haqiqatga erishishga 
qaratilgan. Ya’ni, pirovardida fan va 
din yagona haqiqatga erishadi.

Ilohiy va falsafiy haqiqatlar aslida 
bir xil, ularning mohiyati o‘zaro zid 
bo‘lmasligi lozim, ularga erishish 
turlicha, ya’ni vahiy va aql bo‘lishi 
mumkin.   

Ibn Rushdning “qo‘sh haqiqat” 
nazariyasi keyinchalik juda mashhur 
bo‘lib ketdi, ayniqsa, Yevropada 
cherkov ta’sirini cheklash, ilm-fan-
ning erkin rivojlanishiga imkon 
yaratish hamda Uyg‘onish davrining 
boshlanishi, tamaddunning taraqqiy 
etishida juda katta ahamiyat kasb 
etdi. Ushbu g‘oya falsafiy va ilohiy 
haqiqatlarning bir-biridan mus-
taqilligini da’vo qiladi. U Yevropada 
averroizm nomi bilan keng tarqaldi 
va haligacha e’tirof etiladi. 

Sharq donishmandligida inson-
ning hayotida nima eng muhim 
o‘rin tutadi, degan masala har doim 
munozaralar markazida bo‘lib kel-
gan. Ibn Rushd ham ko‘plab Sharq 
mutafakkirlari kabi inson hayotida 
aqlning o‘rnini yuksak baholagan. 
Aql nafaqat odamni boshqa tirik 
mavjudotlardan ajratib turadi, bal-
ki uning butun mazmun-mohiyatini 
belgilaydi. Ibn Rushd inson zotining 
yagona, umumiy va obyektiv intel-
lekti to‘g‘risidagi ta’limoti orqali juda 
mashhur bo‘lib ketdi. Bu umumiy aql 
ma’naviy hayotning ifodasidir. Inson 
aqli - o‘lmas va abadiy. Mutafakkir 
inson uchun aqliy kamolotga eri
shishdan ortiq mukofot yo‘q, deb 
hisoblaydi. Inson bunday kamolotga 
zikru samodan ko‘ra aql orqali, bilim 
orqali erishishi aniq va mumkindir.

 Ibn Rushdning asosiy asar-
lari qatoriga “Raddiyani rad etish”, 
“Mantiqqa oid yozishmalar”, “Samoviy 
jismlar harakati haqida mushoha-
dalar”, “Dastlabki harakatlantiruvchi 
haqida”, “Vaqt muammolari”, “Ruh 
haqida fan muammolari”, “Aql haqida 
mushohadalar”, “Falsafa masalalari”, 
“Din va falsafa muvofiqligi haqida” va 
boshqalar kiradi. Bu o‘ziga xos meros 
tibbiyot, falakiyot, huquq, matematika, 
fizika kabi ko‘plab sohalarni qamrab 
oladi va u Ibn Rushdning qanchalik 
serqirra alloma, teran fikrlovchi fayla-
sufligidan dalolat beradi. 

Komil HAYDAROV, 
viloyat Pedagogik mahorat 

markazi professori, 
falsafa fanlari doktori.

Avvallari ayollar homilador 
bo‘lsa, otasining uyiga borish-
ga uyalar, farzand tug‘ilguncha 
mehmonga bormas ekan. Bugun 
esa ayrim ayollar qanday qilib far-
zandini dunyoga keltirganini aytib 
beryapti. To‘g‘risi, bunday bach-
kana blogerlarni kuzatmayman. 
Sababi, ijtimoiy tarmoqlarda har 
kim o‘z didi va dunyoqarashiga 
mos narsani o‘qiydi, ko‘radi, ku-
zatadi. Dugonamning xavotiridan 
so‘ng, videoning havolasini oldim. 
Bloger ayolning ushbu postiga 
kirgunimga qadar 403 mingta 
kuzatuvchi layk bosgan, 11600 
nafar kishi fikr bildirgan. Nima 
ham derdik, shuncha kishi bloger 
ayolning postiga qiziqish bildirib-
dimi, demak, bu bizni ogohlikka 
chorlashi kerak.  

Ayrimlar ijtimoiy tarmoqlar-
da bachkana qiliqlar, tuturuqsiz 
gaplar bilan mashhur bo‘lishga 
urinmoqda. Ba’zi blogerlar obu-
nachilarining soni bilan maqta
nib, yuqoridagi bloger singari 
har narsani gapirib chiqyapti. Ij-
timoiy tarmoqlar kimlarnidir elga 
tanitayotgani rost, lekin tanilish 
obro‘li bo‘lish degani emas. 
Aksincha, ba’zilarning obro‘sini 

to‘kayapti. Faqat buni ular tu
shunib yetmayapti.

Bir paytlar mashhur 
qo‘shiqchilardan biri “Odam-
lar mendan yengil, to‘ybop 
qo‘shiqlar so‘rashyapti. Shuning 
uchun ijodimni oson ijro etiladi-
gan, yengil qo‘shiqlar yaratishga 
qaratyapman”, degandi. Hozir shu 
qo‘shiqchini hech kim eshitmay 
qo‘ydi. 

QACHON O‘ZGARAMIZ?
Vaqtning qadriga yetmay 

qo‘ydik, go‘yoki vaqt bizdan 
o‘zib ketmoqda. Kishilar hech 
narsaga ulgurolmay qolayot-
ganidan noliydi. Lekin o‘ylab 
qaralsa, odamlarning ko‘p vaqti 
to‘y-tomosha, turli marosimlar-
ga sarflanmoqda. To‘ylar haqida 
ko‘p yozdik, muhokama qildik, 
ammo odamlarda o‘zgarish juda 
kamligini ko‘ryapmiz. Tushun-
gan odamlar farzandining to‘yini 
ixcham o‘tkazishni rejalashtiryapti, 
ammo ikkinchi tomonning noro-
ziligi bilan yana dabdabali to‘y 
qilishga majbur bo‘lmoqda. 

Yaqinda bir tanishim aytib 
qoldi: “O‘g‘limni uylantirmoqchi 
edim, kelin tomonga sovchilikka 

borib, kichikroq to‘y qilmoqchi 
ekanimni aytgandim, qizning otasi 
ko‘nmadi. Nima emish, hamma 
ustidan kularmish, oliy ma’lumot
li qizingni tekinga berdingmi, 
deyarmish”. Xullas, tanishimning 
boshi qotib qolgan. O‘zgarish-
ni o‘zimizdan boshlamasak, kim 
to‘y va marosimlarni qisqartiradi? 
Odamlar ongli ravishda dabdaba-
lardan voz kechishi kerak emas-
mi, deydi u kuyunib.

VAQTNING 
JILOVIDAN USHLAGANLAR
Yaqinda Aziza Quldosheva 

ismli olima ayol bilan suhbatlashib 
qoldim. U Xitoyda dissertatsi-
ya yoqlabdi. Ilmiy ishini yozish 
uchun har kuni bir xil hayot tarzini 
boshidan kechiribdi. Ertalabdan 
kechgacha laboratoriyada tad-
qiqot o‘tkazibdi. To‘y-marosimlar 
mensiz qanday o‘tadi demabdi, 
restoranlarda yurmabdi, vaqtini 
internetga sarflamabdi. Orada 
kovid pandemiyasi boshlanib 
qolsa ham ikki yildan keyin yana 
borib, ilmiy ishini davom ettiribdi. 
Natijada diplom bilan O‘zbekis
tonga qaytibdi, unga eng oliy 
ilmiy daraja – texnologiya fanlari 
bo‘yicha doktorlik darajasi beri
libdi. 

Bundan ikki yil oldin Xitoyda 
saraton hujayralarini o‘ldiradigan 

birikmalarni sintez qilib, yuqori 
natijalarga erishgan samarqandlik 
olim, professor Xurshid Bozorov
dan intervyu olgandim. U ham 
Xitoy laboratoriyalarida ertalabki 
sakkizdan kechki sakkizgacha 
ilmiy tadqiqotlar bilan shug‘ullan-
ganini aytgan edi.

Bu olimlar biz bilan yonma-yon 
yashayapti, biz olayotgan havodan 
nafas olyapti. Ammo ular bizdek 
vaqtini va pulini havoga sovur-
mayapti. Mana shunday, vaqtning 
jilovidan ushlaganlargina hayotda 
ko‘zlagan maqsadlariga erisha 
oladi. 

RUHIY QUVVAT 
OLYAPMIZMI?
Inson ma’naviyati ilm, ma’rifat 

bilan kamolotga yetadi. Umrimiz
ni, kundalik hayotimizni nimaga 
sarflayotganimizga e’tibor beray-
lik. Bir kunda uch mahal ovqat-
lanishni kanda qilmaymiz, ya’ni 
tanamizni yaxshi parvarish qilamiz. 
Ammo ruhimizga ma’naviy quvvat 
beryapmizmi? Bir kunda loaqal 10 
bet kitob o‘qiyapmizmi?

Ma’naviy saviya yuqori man
sabda o‘tirish, baland uylar qur-
ish, dang‘illama to‘ylar qilish bilan 
o‘lchanmaydi. Ma’naviy saviya 
Hazrati inson bo‘lib tug‘ilganingni 
anglashdir.

Xurshida ERNAZAROVA.

Seminar davomida she’riyat, nasr, dra-
maturgiya, bolalar adabiyoti, badiiy tarjima, 
badiiy publitsistika va adabiy tanqid yo‘na
lishlari bo‘yicha tashkil etilgan mashg‘ulot-
larda ishtirok etdik. Har bir yo‘nalishda 
ustozlarning ijodiy tajribasi, adabiyotda 
izlanishning ahamiyati va ijodkor uchun 

eng muhim fazilatlar haqida samimiy 
suhbatlashdi. Ular bergan maslahat-
lar, bildirgan fikrlar men uchun katta 
saboq va kelgusi ijodiy faoliyatimga 
dasturilamal bo‘ladi, deb o‘ylayman. 
Ayniqsa, O‘zbekiston xalq shoirlari 
Sirojiddin Sayyid, Mahmud Toir, Xosi-
yat Bobomurodova hamda O‘zbekiston 
xalq yozuvchisi Xayriddin Sulton bilan 
yuzma-yuz uchrashib, ularning fikrlari-
ni tingladik. Ilgari asarlarini o‘qib ha-
vas qilgan ijodkorlar bilan bir davrada 
o‘tirib suhbatlashish, savollar berish va 
samimiy maslahatlarini eshitish bizda 
unutilmas taassurot qoldirdi. 

Kechki payt o‘tkazilgan “Zomin oq
shomlari” adabiy mushoirasi esa bar-
chamiz uchun haqiqiy ijod bayramiga 
aylandi. Ustozlar va yosh ijodkorlarning 
she’r va asarlaridan namunalar tinglab, 
ijodimizdan namunalar o‘qidik.

Zominning sokin tabiati insonni 
o‘ylashga, yangi g‘oyalar ustida ishlashga 
undar ekan. Shahar shovqinidan yiroqda 
o‘tgan bu kunlar davomida ijod uchun 
eng kerakli narsa – xotirjamlik va ilhomni 
his qildim.

Seminar yakunida faol ishtirokchilar 
taqdirlandi. Bu e’tirof biz, yosh ijodkorlarni 
yanada ko‘proq izlanish va mehnat qilish-
ga undaydi. Shuningdek, Zominning so‘lim 
go‘shalari va Haydarko‘lga qilingan sayohat 
ham yoqimli xotiralarga aylandi.

Nizomiddin ESHMURODOV.

Sharq donishmandligini bebaho hikmatlar sandig‘iga 
qiyoslashadi. Bu bebaho sandiqni to‘ldirganlar 
odamzotning eng teran aql sohiblariga aylandi, tarixga 
muhrlandi. Ularning nomlarini birma-bir sanay desangiz, 
adog‘i yo‘qday. Faqat bir narsa aniq - dunyo tamaddunini 
ularsiz tasavvur qilib bo‘lmaydi. 

Chirog‘i so‘nmagan 
donishmand
Yoxud “qo‘sh haqiqat” nima?

Ma’naviy saviya 
nima bilan o‘lchanadi?
Ijtimoiy tarmoqlarga kirsangiz go‘yo hamma bloger: 
kimdir maslahat bergan, kimdir aql o‘rgatgan va 
yana birovlar tavsiyalar bermoqda. Mayli, maslahat-u 
nasihatlar kerak, ammo hayotda oshkor qilinmaydigan 
narsalar ham bor. Buni ayrim blogerlar tushunmayapti. 
Masalan, yaqinda dugonamning qizi onasiga: “Siz meni 
aldagan ekansiz, bola qanday tug‘ilishini internetdan 
ko‘rdim”, debdi. Dugonam surishtirsa, yoshlar orasida 
taniqli bo‘lgan bloger ayol o‘zining tug‘ish jarayonini 
batafsil gapirib, instagramga joylagan ekan. Xullas, 
balog‘at yoshidagi qiz turmushga chiqishni va farzand 
ko‘rishni istamay qolibdi. 

Ijodga ilhom 
bag‘ishlagan seminar
Respublika yosh ijodkorlarining an’anaviy Zomin seminarida qatnashish 
nasib etdi. Bu men uchun oddiy safar emas, balki anchadan beri orzu 
qilingan, katta taassurot qoldirgan unutilmas ijodiy maktab bo‘ldi.
Zominning musaffo havosi, betakror tabiati va ilhombaxsh muhitini 
yetib borganimdayoq his qildim. Turli hududlardan kelgan iqtidorli yosh 
ijodkorlar bilan tanishish, ular bilan fikr almashish men uchun alohida 
quvonch bo‘ldi.


